
Contigo Navarra-Zurekin Nafarroa talde parlamentarioko Daniel López Córdoba parlamentariak, Legebiltzarreko Erregelamenduan ezarritakoaren babesean, gaurkotasun handiko honako galdera hau aurkezten du, Lurralde Kohesiorako kontseilariak 2025eko urtarrilaren 16ko Osoko Bilkuran ahoz erantzun dezan.
Abiadura Handiko Trena Nafarroara iristearen auzia etengabe ageri da eztabaida politikoan. Azken hilabeteotan, eztabaida hori Tuterako geltokiaren kokapenari buruzkoa izan da gehienbat. Halatan, ikusi dugu nola zenbait eragilek beren hautuak jakitera eman dituzten, baina hautu horiek ez dira modu informatuan iristen herritarrengana, hots, herritarrek zuzenean jakiteko moduan zer abantaila eta zer eragozpen daukan proposamen horietako bakoitzak.
Nafarroako Gobernuak zer mekanismo taxutuko du dauden aukerak jakitera emateko, herritarren parte-hartze aktiboa bermatuta?
Iruñean, 2025eko urtarrilaren 9an
Foru parlamentaria: Daniel López Córdoba
